
La refurma dal territori survegn conturas
■ (anr/fa) La regenza grischuna ha
avrì la consultaziun tar la legislaziun
executiva da la refurma territoriala.
Las 11 regiuns duain vegnir manadas
en futur da las presidentas e dals
presidents da las vischnancas.
D’atun 2012 ha il suveran grischun ac-
ceptà la revisiun parziala da la consti-
tuziun chantunala dals 13 da zercladur
2012 cun 31 788 cunter 9410 vuschs.
A partir da l’onn 2015 duai il chantun
Grischun pia avair 11 regiuns sco pur-
tadras d’incumbensas, e quellas duain
remplazzar ils 11 districts, las 14 cor-
poraziuns regiunalas ed ils 39 circuls
dad oz. Glindesdi han preschentà cus-
segliera guvernativa Barbara Janom
Steiner ed il schef da l’uffizi per vi-
schnancas Thomas Kollegger la legisla-
ziun executiva da la refurma dal terri-
tori grischun.

Per rinforzar las vischnancas
«Las finamiras da la refurma èn da rin-
forzar las capacitads e l’independenza
da las vischnancas, da remplazzar las
structuras cumplitgadas cun structuras
statalas pli simplas e d’augmentar cun
questas structuras regiunalas pli sim-
plas la transparenza e la segirezza giu-
ridica», ha ditg Barbara Janom Steiner.
La legislaziun executiva actuala neces-
saria regla tranter auter l’attribuziun da
las vischnancas a las regiuns, lur con-
cepziun organisatorica sco er numeru-
sas adattaziuns formalas. Ella resguarda
l’aboliziun dals districts, da las corpo-
raziuns regiunalas e dals circuls. Nua
che las adattaziuns surpassan ils cun-
tegns formals èn previs projects da con-
sultaziun independents. Las revisiuns

parzialas da la lescha davart il notariat
e da la lescha davart las lottarias èn gia
vegnidas tramessas en consultaziun.

Trin e Flem tar la regiun Plaun?
Sco punct da partenza per l’attribuziun
proponida da las vischnancas a las re-
giuns serva tenor la cussegliera guverna-
tiva la repartiziun als districts actuals.
«Mo en paucs cas pari raschunaivel da far
adattaziuns, quai sin basa da la pondera-

ziun che fusiuns imaginablas da vi-
schnancas stuessan vegnir fatgas entaifer
la medema regiun e che spazis funcziu-
nals na duessan, sche pussaivel, betg ve-
gnir separads.» En quest senn saja la vi-
schnanca da Mut vegnida attribuida a la
regiun Viamala (e betg a la regiun Alvra)
e la vischnanca da Haldenstein a la re-
giun Plessur (e betg a la regiun Land-
quart). Las vischnancas da Flem e daTrin
èn sco ch’ella ha menziunà vegnidas at-

tribuidas a la regiun Plaun. La radunanza
communala da Trin ha gia approvà cle-
ramain questa attribuziun. Las votantas
ed ils votants da la vischnanca da Flem
vegnan anc a stuair decider a tge regiun
che lur vischnanca duai appartegnair.
«En enconuschientscha da la voluntad
che las vischnancas han exprimì èsi alura
chaussa dal cussegl grond d’attribuir las
vischnancas en la lescha da divisiun a las
regiuns.»

Duas variantas, resp.
models organisatorics

La concepziun organisatorica da las re-
giuns resguarda las directivas ch’il cus-
segl grond ha fixà en la sessiun da fa-
vrer 2011 en il rom da la tractativa da-
vart la refurma da vischnancas e dal
territori: «Las regiuns na duain betg es-
ser in terz plaun statal sco tal en il
chantun, mabain in instrument che
ademplescha incumbensas enmoda ef-
ficazia, cunzunt per las vischnancas»,
ha explitgà Thomas Kollegger. Ellas
duain gidar ad ademplir las incumben-
sas surcommunalas, «senza dentant
cuntrafar a la refurma da vischnancas
che parta a lunga vista da main che 50
vischnancas.» Ils documents da con-
sultaziun proponan duas variantas. Ina
permettess a las regiuns da decider li-
bramain davart l’elecziun e davart la
cumposiziun da lur organs. Conside-
rond ils avantatgs ed ils dischavantatgs
sco er sa basond sin las cleras directivas
dal cussegl grond favurisescha la regen-
za percunter la varianta principala.
Quel model organisatoric prevesa ina
conferenza dals presidents communals
sco plattafurma da decisiun da la re-
giun. «Or da quel ravugl vegniss nomi-
nada ina cumissiun regiunala», ha de-
clerà Kollegger, «manada duai vegnir la
regiun da princip da las presidentas e
dals presidents.» Sco ch’el ha infurmà
duai il cussegl grond pudair tractar la
legislaziun executiva en la sessiun d’a-
vrigl, «uschia han las vischnancas da las
regiuns la pussaivladad da relaschar per
lur regiuns fin la fin da l’onn 2014 sta-
tuts che correspundan a las prescrip-
ziuns.»

Cussegliera guvernativa Barbara Janom Steiner e Thomas Kollegger che maina l’uffizi da vischnancas han preschentà la legislaziun
executiva che va en consultaziun. FOTO F. ANDRY

Cifras stabilas en la statistica criminala
da la polizia 2012

■ (cc) Il glindesdi suenter mezdi ha la
Polizia chantunala dal Grischun pre-
schentà la statistica criminala da la
polizia 2012 a chaschun d’ina confe-
renza damedias. Da princip poi vegnir
constatàche tant il dumber total dade-
licts sco er la quota da scleriment èn
restads stabils. En il chantun Grischun
èn vegnids commess l’onn passà 8890
delicts cunter il cudesch penal (CP).
Quai è in augment da 666 delicts u dad
8 pertschient. En il sectur da la lescha da
narcotics (LN) èn vegnids registrads
1509 delicts (onn 2011: 1577).

Tenor la tendenza svizra
L’augment dal dumber total da delicts
correspunda a la tendenza svizra e po
vegnir attribuì principalmain a la catego-
ria da delicts da l’enguladitsch. Questa
categoria è creschida per 10 pertschient,
e quai da 3220 a 3546 delicts registrads.
Mo gia il dumber d’enguladitschs cun
infracziun è creschì per in terz, entant
che la quota da scleriment è sa reducida
levamain en quest sectur. Quai po vegnir
explitgà cun in augment da delinquentas
e da delinquents esters: quels n’èn betg
anc registrads en las bancas da datas e lur
fastizs na pon pia betg vegnir cumpare-
gliads. Plinavant pon ins declerar quai
cun in augment general da requirentas e
da requirents d’asil sco er cun cumplica-
ziuns formalas pervia dal nov cudesch da
procedura penala.

La gronda part da las persunas
inculpadas ha 20 fin 24 onns

Da las totalmain 1560 persunas inculpa-
das eran 782 Svizzers e 778 esters. L’acti-
vitad criminala la pli gronda han gì ils
umens da 20 fin 24 onns. L’onn 2012
han ins registrà 221 umens da questa ca-
tegoria da vegliadetgna sco inculpads,

suandads da la categoria da 25 fin 29
onns e da la categoria da 40 fin 49 onns
(mintgamai 198 umens inculpads).
Dunnas èn vegnidas registradas bler pli
darar. En la categoria da vegliadetgna da
20 fin 29 onns eran quai 60 dunnas, da
30 fin 39 onns 42 dunnas e da 40 fin 49
onns 50 dunnas inculpadas.

Delicts da violenza en il
rom da l’onn precedent

L’onn passà èn vegnids commess 684 de-
licts da violenza. Quai èn 15 delicts dapli
che l’onn precedent. 10 da quels èn stads
grevs delicts da violenza, en spezial grevas

blessuras corporalas. La quota da scleri-
ment ha pudì vegnir auzada dad 88,3
pertschient a fitg buns 93 pertschient.

La populaziun duai gidar
En spezial en il sectur dals enguladitschs
cun infracziun po la populaziun dar a la
polizia indicaziuns d’investigaziun fitg
utilas, cunquai che la polizia na po enco-
nuschentamain betg esser dapertut. Per-
quai è la polizia dependenta da l’atten-
ziun da las burgaisas e dals burgais. La
campagna «Verdacht – Ruf an! Gemein-
sam gegen Einbrecher» duai avair in ef-
fect preventiv e render attent d’annun-

ziar immediatamain percepziuns su-
spectusas al numer d’urgenza 117. Infur-
maziuns davart il tema protecziun cunter
infracziun datti en l’internet sut
www.kapo.gr.ch (rubrica «Cussegliaziun
da segirezza»). Sco mesira directa or da
las enconuschientschas da la statistica
criminala 2012 vegn la Polizia chantuna-
la dal Grischun a mussar a medem temp
dapli preschientscha, tras quai ch’ella fa
pli savens controllas prioritaras en il
sectur da la polizia criminala.

La statistica criminala stat a disposiziun sin la
pagina d’internet da la polizia chantunala sut
www.kapo.gr.ch

En il chantun Grischun èn vegnids commess l’onn passà 8890 delicts cunter il cudesch penal. KEYSTONE

Editura: Südostschweiz Presse und Print AG
Editur: Hanspeter Lebrument

CEO: Andrea Masüger

Schefredactur:Martin Cabalzar

Redacziun
Agentura da Novitads Rumantscha (ANR):
Flurin Andry (fa), Augustin Beeli (abc),

Gieri Antoni Caviezel (gac), Claudia Cadruvi (vi),
Romana Duschletta (rd), Martina Fontana (mfo),

Hans Huonder (hh), Susi Rothmund (sr),
Gion Nutegn Stgier (gns), Giusep Venzin (gv).

Collavuraturs redacziunals:
Andreas Cadonau (ac), Giusep Capaul (gc),

Lucas Deplazes (ld).

Adressas redacziunalas:
La Quotidiana, Via comerciala 22, 7007 Cuira,

tel. 081 920 07 10, fax 081 920 07 15,
mail: redaktion-lq@suedostschweiz.ch

Agentura da Novitads Rumantscha (ANR)
Via da Masans 2, 7000 Cuera,

tel. 081 250 48 00, fax 081 250 48 03,
mail: anr@spin.ch

Surselva: tel. 081 936 47 00, fax 081 936 47 01,
mail: surselva@anr.ch

Engiadina: tel. 079 218 27 60, fax 081 856 11 59,
mail: engiadina@anr.ch

Surmeir: tel. 079 430 69 30, fax 081 684 32 82,
mail: surmeir@anr.ch

Sutselva: tel. 081 258 32 68
mail: sutselva@bluewin.ch
Tgòls postal, 7432 Ziràn

Editura Südostschweiz Presse und Print AG,
Via da la caserna 1, 7007 Cuira;

tel. 081ˇ255ˇ50ˇ50, fax 081ˇ255ˇ51ˇ10
mail mholdener@suedostschweiz.ch

Servetsch d’abunents e da distribuziun:
tel. 0844 226 226, mail abo@suedostschweiz.ch

Inserats
Südostschweiz Publicitas AG,
Via S. Clau Sura 11, 7130 Glion

tel. 081ˇ920ˇ07ˇ17, fax 081ˇ920ˇ07ˇ18,
mail: ilanz@so-publicitas.ch

La Quotidiana cumpara tschintg giadas ad emna
Ediziun: «Die Südostschweiz»: 121 184 exemplars.

Dumber da lecturs: 240 000

Communicaziun da participaziuns considerablas
sin fundament da art. 322 CP:

Südostschweiz Radio AG, Südostschweiz TV AG,
Südostschweiz Emotion AG, Südostschweiz

Pressevertrieb AG, Südostschweiz Partner AG,
ergo use swiss ag.

Dretgs d’editur
Igl è scumandà a terzas persunas betg

autorisadas da reutilisar en ina moda u maniera ils inse-
rats stampads en quest titel u parts da quels, surtut cun
endatar els en in servetsch d’online. Mintga cuntraven-
ziun vegn persecutada giudizialmain da la societad da

propaganda, suenter avair consultà la editura.

Südostschweiz Presse und Print AG

gigale2
Neuer Stempel

gigale2
Textfeld
La Quotidiana 26-3-2013, p. 2




